
	1. Ֆինանսների նախարարություն
	16.10.2023թ.

	
	N 01/11-4/20028-2023

	ՀՀ ֆինանսների նախարարությունն ուսումնասիրել է «Հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգերը սահմանելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	

	2. Տարածքային կառավարման և ենթակառուցվածքների նախարարություն 
	11.10.2023թ.

	
	N ԳՍ/21.1/30945-2023

		1. Տարածքային կառավարման և ենթակառուցվածքների նախարարությունը «Հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգերը սահմանելու մասին» ՀՀ կառավարության որոշման նախագծի (այսուհետև՝ Նախագիծ) վերաբերյալ էական դիտողություններ և առարկություններ չունի:
	

	2. Միաժամանակ առաջարկում ենք Նախագծում ավելացնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետի պահանջը:
	Ընդունվել է
Կատարվել է համապատասխան լրացումը։

	3. Հայտնում ենք, որ Նախագիծը քննարկման նպատակով ներկայացվել է ՀՀ մարզպետների աշխատակազմեր և Երևանի քաղաքապետարան: Վերջիններս Նախագծի վերաբերյալ առաջարկություններ չունեն:
	

	3. Էկոնոմիկայի նախարարություն
	06.11.2023թ.

	
	01/19592-2023

	1. Ի պատասխան Ձեր՝ 2023 թվականի հոկտեմբերի 3-ի թիվ ՆՄ/ԺՍ-1-2/24410-2023 գորության՝ քննության առնելով «Հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգերը սահմանելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.
Նախագծով առաջարկվում է սահմանել հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգերը, որը պայմանավորված է Աշխատանքային օրենսգրքում կատարված փոփոխություններով։
Նախատեսվող կարգավորումներով, ի թիվս այլնի, սահմանվում է, որ հանրապետական, ճյուղային կամ տարածքային կոլեկտիվ պայմանագրերի հաշվառման համար դիմումը տեսչական մարմին կարող է ներկայացվել առձեռն կամ փոստային կապի միջոցով։
Այս առնչությամբ ցանկանում ենք հայտնել, որ Կառավարությունը իր 2021 թվականի փետրվարի 11-ի N 183-Լ որոշմամբ հավանություն է տվել Հայաստանի թվայնացման ռազմավարությանը, որը նպատակ ունի ապահովելու կառավարության, տնտեսության և հասարակության թվային փոխակերպումը։
Այլ կերպ ասած, կարելի է փաստել, որ Կառավարությունը որդեգրել է պետական գործընթացների թվայնացման քաղաքականություն՝ ուղղված լինելով արդյունավետ, արագ և թափանցիկ պետական կառավարմանը: Նման պայմաններում առաջարկում ենք Նախագծով սահմանել տեսչական մարմին համապատասխան դիմումը նաև էլեկտրոնային եղանակով ներկայացնելու հնարավորություն՝ առանց ֆիզիկական ներկայություն ապահովելու պարտադիր պարտավորության՝ տնտեսության մասնավոր հատվածի համար սահմանելով հեշտացված ընթացակարգեր։
	Ընդունվել է
Նախագծով սահմանվել է տեսչական մարմին համապատասխան դիմումը նաև էլեկտրոնային եղանակով ներկայացնելու հնարավորություն։

	2. Միաժամանակ, հայտնում ենք, որ կարևորելով նախատեսվող կարգավորումների վերաբերյալ գործատուների և արհեստակցական միությունների դիրքորոշումը, Էկոնոմիկայի նախարարությունը Նախագիծը ներկայացրել է նաև վերջիններիս քննարկմանը, որի վերաբերյալ պատասխան ստանալուց հետո այն կներկայացնենք լրացուցիչ։ 
	

	4. Պետական վերահսկողական ծառայություն
	10.10.2023թ.

	
	N Ե/2091-23

	Ձեր՝ 2023 թվականի հոկտեմբերի 3-ի թիվ ՆՄ/ԺՍ-1-2/24410-2023 գրությամբ ներկայացված՝ «Հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հարկ ենք համարում նշել հետևյալը.
	

	1. Աշխատանքային օրենսգրքի (այսուհետ՝ Օրենսգիրք) 51-րդ հոդվածի 1-ին մասի համաձայն՝ հանրապետական, ճյուղային և տարածքային կոլեկտիվ պայմանագրերի գրանցումն իրականացնում է պետական լիազոր մարմինը` համապատասխան դիմումը և կոլեկտիվ պայմանագիրը ներկայացնելու դեպքում: Հանրապետական, ճյուղային և տարածքային կոլեկտիվ պայմանագրերը ստորագրման պահից տասն օրվա ընթացքում գրանցման է ներկայացնում կողմ համարվող գործատուների միությունը: 
 Օրենսգրքի 59.1-րդ հոդվածի 3-րդ մասի համաձայն՝ կազմակերպության կոլեկտիվ պայմանագիրը ստորագրելու պահից տասն օրվա ընթացքում հաշվառման է ներկայացնում տվյալ կոլեկտիվ պայմանագրի կողմ հանդիսացող գործատուն:
Նախագծով հաստատված N 1 և N 2 հավելվածների 3-րդ կետերում ևս որպես ժամկետի հաշվարկման սկիզբ է ընդունված «ստորագրման պահը»: Նկատի ունենալով «Նորմատիվ իրավական ակտերի մասին» օրենքի 31-րդ հոդվածի իմաստով ժամկետների հաշվարկման սկիզբ չի կարող լինել «պահը» և հետագայում ժամկետների հաշվարկման գործընթացում տարակերպ մեկնաբանումներից խուսափելու նպատակով՝ առաջարկում ենք Նախագծի վերը նշված կետերում՝ համապատասխանաբար «ստորագրման պահից» և «ստորագրելու պահից» բառակապակցությունները փոխարինել «ստորագրելուց հետո» բառակապակցությամբ:
	Չի ընդունվել
Քանի որ Նախագիծը բխում է ՀՀ աշխատանքային օրենսգրքի (այսուհետև՝ Օրենսգիրք) 51-րդ հոդվածի (2023 թվականի դեկտեմբերի 1-ից ուժի մեջ մտնող փոփոխություններով) և 59.1-ին հոդվածի (լրացումն ուժի մեջ է մտնում 2023 թվականի դեկտեմբերի 1-ից) պահանջներից (համապատասխան փոփոխություններն Օրենսգրքում կատարվել են 2023 թվականի մայիսի 3-ի ՀՕ-160-Ն օրենքով)՝ հետևաբար, դրանով նախատեսվող ձևակերպումները պետք է համապատասխանեն Օրենսգրքի կարգավորումներին։ 
Միաժամանակ հարկ է նշել, որ «Նորմատիվ իրավական ակտերի մասին» օրենքի 31-րդ հոդվածի 9-րդ մասով սահմանված է, որ եթե կոնկրետ իրավահարաբերությունը կարգավորող նորմատիվ իրավական ակտով սահմանված է ժամկետների հաշվարկման այլ կարգ, ապա տվյալ ակտով կարգավորվող իրավահարաբերությունների ժամանակ կիրառվում է այդ նորմատիվ իրավական ակտով սահմանված ժամկետների հաշվարկման կարգը:
Օրենսգրքի 29-րդ («Ժամկետներ հաշվարկելը») հոդվածի 1-ին մասով սահմանված է, որ ժամանակահատվածով որոշվող ժամկետը սկսվում է այն օրացուցային տարվա, ամսվա, ամսաթվի կամ այն իրադարձության վրա հասնելու հաջորդ օրվանից, որով որոշված է ժամկետի սկիզբը:
Օրենսգրքի 51-րդ հոդվածի 1-ին մասի՝ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» 2023 թվականի մայիսի 3-ի ՀՕ-160-Ն օրենքով նախատեսված փոփոխություններն ուժի մեջ մտնելուց հետո (2023 թվականի դեկտեմբերի 1-ից) խմբագրության տարբերակում կսահմանվի, որ հանրապետական, ճյուղային և տարածքային կոլեկտիվ պայմանագրերի հաշվառումն իրականացնում է տեսչական մարմինը` համապատասխան դիմումը և կոլեկտիվ պայմանագիրը ներկայացնելու դեպքում: Հանրապետական, ճյուղային և տարածքային կոլեկտիվ պայմանագրերը ստորագրման պահից տասն օրվա ընթացքում հաշվառման է ներկայացնում կողմ համարվող գործատուների միությունը: Կողմերի ստորագրած և հաշվառման ներկայացրած կոլեկտիվ պայմանագրի հաշվառման մերժումը որևէ պատճառաբանությամբ արգելվում է:
Օրենսգրքի՝ 2023 թվականի դեկտեմբերի 1-ից ուժի մեջ մտնող 59.1-ին հոդվածի 2-րդ մասով սահմանված է, որ կազմակերպության կոլեկտիվ պայմանագիրը ստորագրելու պահից տասն օրվա ընթացքում հաշվառման է ներկայացնում տվյալ կոլեկտիվ պայմանագրի կողմ հանդիսացող գործատուն:
Վկայակոչված դրույթները համադրելով Օրենսգրքի 29-րդ հոդվածի 1-ին մասի կարգավորման հետ՝ ստացվում է, որ համապատասխան «իրադարձությունը» կոլեկտիվ պայմանագրի «ստորագրման պահն» է։

	2. Միաժամանակ, Նախագծի N 1 և N 2 հավելվածների 3-4-րդ կետերով սահմանված են հանրապետական, ճյուղային, տարածքային և կոլեկտիվ պայմանագրերի հաշվառման ներկայացնելու ժամկետներ, սակայն կարգավորված չեն այդ ժամկետների խախտմամբ հաշվառման դիմում ներկայացնելու իրավական հետևանքները: 
Ավելին՝ հավելվածների 12-րդ կետերի համաձայն՝ կարգի 7-րդ կետի պահանջներին համապատասխանության և դիմումին կից ներկայացված կոլեկտիվ պայմանագրի էջերի ամբողջական լինելու դեպքում՝ կոլեկտիվ պայմանագրի հաշվառման մերժումը որևէ պատճառաբանությամբ արգելվում է, մինչդեռ դիմումի ներկայացման ժամկետների պահանջը սահմանված է, ինչպես արդեն նշվեց, կարգի 3-4-րդ կետերով:
Նկատի ունենալով վերը նշվածն՝ անհրաժեշտ է կամ հավելվածների 12-րդ կետում որպես դիմումի մերժման հիմք սահմանել նաև 3-4-րդ կետերով սահմանված պահանջների/ժամկետների չպահպանելը կամ ձեռնպահ մնալ ժամկետներ սահմանելուց:
	Մասամբ է ընդունվել
Հարկ է նշել, որ Օրենսգրքի 59.1-ին հոդվածով կազմակերպության կոլեկտիվ պայմանագիրը հաշվառման ներկայացնելը կոլեկտիվ պայմանագրի կողմ համարվող գործատուի համար սահմանվում է որպես կատարման ենթակա պահանջ, և եթե գործատուի կողմից Օրենսգրքի այդ պահանջը չկատարվի, ապա աշխատանքային օրենսդրության նկատմամբ վերահսկողություն իրականացնող լիազոր տեսչական մարմնի կողմից վերջինս կարող է ենթարկվել վարչական պատասխանատվության՝ Վարչական իրավախախտումների վերաբերյալ ՀՀ օրենսգրքի կարգավորումների համաձայն։ Սակայն, ժամկետի խախտումով հաշվառման ներկայացված կոլեկտիվ պայմանագրի հաշվառման մերժում նախագծով չի կարող նախատեսվել։
Ինչ վերաբերում է Օրենսգրքի 51-րդ հոդվածի 1-ին մասով սահմանվող՝ հանրապետական, ճյուղային և տարածքային կոլեկտիվ պայմանագրերը համապատասխան պայմանագրի կողմ համարվող գործատուների միության կողմից հաշվառման ներկայացնելուն, ապա այս մասով տեղեկացնում ենք, որ վերջիններիս նկատմամբ լիազոր տեսչական մարմինը պատասխանատվության միջոցներ կիրառելու իրավասություն չունի։ Սակայն, միաժամանակ հարկ է նշել, որ եթե նույնիսկ կոլեկտիվ պայմանագրի կողմ հանդիսացող գործատուների միությունը չներկայացնի կոլեկտիվ պայմանագիրը հաշվառման, ապա պայմանագրի հաշվառման ներկայացնելը ուղղակիորեն բխում է պայմանագրի կողմ արհեստակցական միության շահերից, քանի որ Առողջապահական և աշխատանքի տեսչական մարմինը վերահսկողություն է իրականացնում նաև կոլեկտիվ պայմանագրերի նկատմամբ։ Տվյալ պարագայում, դժվար թե գտնվի կոլեկտիվ պայմանագրի կողմ հանդիսացող որևէ արհեստակցական միություն, որը չնախաձեռնի կոլեկտիվ պայմանագրի սահմանված կարգով հաշվառման ներկայացում։ 

	5. Վարչապետի աշխատակազմի տեսչական մարմինների աշխատանքների համակարգման գրասենյակ
	05.10.2023թ.

	
	N /48.56/34354-2023

	Ի պատասխան Ձեր 2023 թվականի հոկտեմբերի 3-ի N ՆՄ/ԺՍ-1-2/24410-2023 գրության՝ «Հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգերը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը. 
	

	1. Նախագծի N 1 հավելվածի 4-րդ կետով սահմանվում է դրույթ առ այն, որ եթե Նախագծի N 1 հավելվածի 3-րդ կետում նշված ժամկետում, այն է՝ ստորագրման պահից տասն օրվա ընթացքում, գործատուների միությունը պայմանագիրը հաշվառման չի ներկայացնում, ապա հանրապետական, ճյուղային կամ տարածքային կոլեկտիվ պայմանագիրը հաշվառման կարող է ներկայացնել պայմանագրի կողմ համարվող արհեստակցական միությունը՝ Նախագծի 3-րդ կետում նշված ժամկետը լրանալուց հետո` հինգ օրվա ընթացքում։ 
Միևնույն ժամանակ, Նախագծի N 1 հավելվածի 9-րդ կետով սահմանվում է, որ տեսչական մարմինն իրականացնում է համապատասխան կոլեկտիվ պայմանագրի հաշվառումը մատյանում (բացառությամբ սույն կարգի 10-րդ կետով նախատեսված դեպքի)՝ դիմումը տեսչական մարմին մուտքագրվելու օրվան հաջորդող 20 աշխատանքային օրվա ընթացքում՝ այդ մասին պաշտոնական գրությամբ տեղեկացնելով դիմում ներկայացնողին և միաժամանակ նույն գրությամբ վերադարձնելով նաև հաշվառման ներկայացված կոլեկտիվ պայմանագիրը։ 
Վերոգրյալից հետևում է, որ պայմանագրի հաշվառված լինելու փաստը ամրագրելու համար անհրաժեշտ է մոտ մեկ ամիս (10 աշխատանքային օր հաշվառմանը ներկայացնելու համար և 20 աշխատանքային օր՝ տեսչական մարմնի կողմից հաշվառելու համար), հետևաբար՝ Նախագծի N 1 հավելվածի  4-րդ կետով արհեստակցական միության կողմից  պայմանագիրը հաշվառելու համար սահմանված ժամկետը խնդրահարույց է այն հիմնավորմամբ, որ Նախագծով սահմանված չէ ինչպե՞ս է արհեստակցական միությունը տեղեկանալու գործատուների միության կողմից պայմանագիրը հաշվառման ներկայացնելու կամ չներկայացնելու մասին, որի արդյունքում կարող է առաջանալ մի իրավիճակ, որ ստորագրման պահից 15 օրվա ընթացքում պայմանագիրը՝ գործատուների միության կողմից հաշվառման ներկայացնելու և հաշվառված լինելու փաստը դեռևս չարձանագրելու պարագայում արհեստակցական միությունը պայմանագիրը ևս ներկայացնելու է հաշվառման:
Հետևաբար, վերոգրյալ խնդրից խուսափելու համար, առաջարկում եմ Նախագծի N 1 հավելվածում սահմանել դրույթ առ այն, թե ի՞նչ եղանակով և ի՞նչ ժամկետում է արհեստակցական միությունը տեղեկանալու գործատուների միության կողմից պայմանագիրը հաշվառման ներկայացնելու կամ չներկայացնելու մասին և այդ դրույթին համապատասխան փոփոխություններ կատարել Նախագծի N 1 հավելվածով սահմանված ժամկետներում:
	Ընդունվել է
Նախագծի N 1 և N 2 հավելվածների 3-րդ կետերում կատարվել են համապատասխան լրացումներ այն մասին, թե կոլեկտիվ պայմանագրի կողմ համարվող գործատուների միությունը (գործատուն) ինչ կարգով և ինչ ժամկետներում է տեղեկացնում կոլեկտիվ պայմանագրի կողմ համարվող արհեստակցական միությանը (աշխատողների ներկայացուցչին), որ կոլեկտիվ պայմանագիրն իր կողմից արդեն իսկ ներկայացվել է հաշվառման։


	2. Հայտնում եմ նաև, որ վերոգրյալ դիտարկումները վերաբերվում են նաև Նախագծի N 2 հավելվածով սահմանվող կարգի նույնաբովանդակ կարգավորումներին։
	Ընդունվել է
Տե՛ս 1-ին կետի առաջարկության վերաբերյալ եզրակացությունը։

	6. Առողջապահական և աշխատանքի տեսչական մարմին
	10.10.2023թ.

	
	N 06/22211-2023

	Հայտնում եմ, որ ՀՀ առողջապահական և աշխատանքի տեսչական մարմնի կողմից ուսումնասիրվել է «Հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգերը սահմանելու մասին» ՀՀ կառավարության որոշման նախագիծը, որի վերաբերյալ առաջարկություններ և դիտողություններ չկան։  
	

	7. Հայաստանի արհմիությունների կոնֆեդերացիա
	10.10.2023թ.

	
	N 05-01/59

	«Հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգերը սահմանելու մասին» ՀՀ կառավարության որոշման նախագծի հավելված N 1-ում և հավելված N 2-ում առաջարկվում է ավելացնել հանրապետական, ճյուղային, տարածքային և կազմակերպության կոլեկտիվ պայմանագրերի գործողության ժամկետը երկարաձգելու դեպքում հաշվառումը և դրանց լուծման դեպքում հաշվառումից հանումը։
	Ընդունվել է
Նախագծի N 1 և N 2 հավելվածների 13-րդ կետերում լրացվել է նաև կոլեկտիվ պայմանագրի ժամկետի երկարաձգման դեպքում հաշվառման կարգավորումը։ Միաժամանակ, Նախագծի հավելվածներում լրացվել են 14-րդ կետեր, որոնցով կարգավորվել է կոլեկտիվ պայմանագրեի վաղաժամկետ լուծման դեպքում այդ մասին հաշվառման մատյանում գրառելու հարցը (հաշվառման մատյանին վերաբերող 6-րդ կետում ևս այս մասով լրացում է կատարվել)։

	8. Հայաստանի արդյունաբերողների և գործարարների միություն
	05.10.2023թ.

	
	N 77

	Ի պատասխան Ձեր 03.10.2023թ. N ՌՍ/ԺՍ-1-2/24413-2023 գրության հայտնում ենք հետևյալը.
	

	1. Նախագծի ՀՀ կառավարության որոշման 4-րդ կետում «մեկ» բառից հետո ավելացնել «մյուս կողմին գրավոր տեղյակ պահելով» բառերը։
	Ընդունվել է
Նախագծի 3-րդ և 4-րդ կետերը առաջարկությանը համապատասխան լրամշակվել են։

	2. Հավելվածներում 4-րդ կետերը հստակեցման կարիք ունեն։ Մասնավորապես՝ արհմիությունն ինչպես է իմանալու, գործատուն կատարել է իր պարտականությունը, թե ոչ։
	Ընդունվել է
Նախագծի N 1 և N 2 հավելվածների 3-րդ կետերում կատարվել են համապատասխան լրացումներ այն մասին, թե կոլեկտիվ պայմանագրի կողմ համարվող գործատուների միությունը (գործատուն) ինչ կարգով և ինչ ժամկետներում է տեղեկացնում կոլեկտիվ պայմանագրի կողմ համարվող արհեստակցական միությանը (աշխատողների ներկայացուցչին), որ կոլեկտիվ պայմանագիրն իր կողմից արդեն իսկ ներկայացվել է հաշվառման։

	9. Մարդու իրավունքների պաշտպանի աշխատակազմ
	

	
	

	Նախագիծն Աշխատանքի և սոցիալական հարցերի նախարարության 03.10.2023 N ՆՄ/ԺՍ-1-2/24410-2023 գրությամբ կարծիքի է ուղարկվել նաև Մարդու իրավունքների պաշտպանի աշխատակազմ։ 17.10.2023 դրությամբ նախագծի վերաբերյալ կարծիք չի ստացվել։
	

	10. ՀՀ առևտրաարդյունաբերական պալատ
	

	
	

	Նախագիծն Աշխատանքի և սոցիալական հարցերի նախարարության 02.10.2023 N ՌՍ/ԺՍ-1-2/24413-2023 գրությամբ կարծիքի է ուղարկվել նաև ՀՀ առևտրաարդյունաբերական պալատ։ 17.10.2023 դրությամբ նախագծի վերաբերյալ կարծիք չի ստացվել։
	

	11. Հայաստանում Ամերիկայի առևտրի պալատ
	

	
	

	Նախագիծն Աշխատանքի և սոցիալական հարցերի նախարարության 02.10.2023 N ՌՍ/ԺՍ-1-2/24413-2023 գրությամբ կարծիքի է ուղարկվել նաև Հայաստանում Ամերիկայի առևտրի պալատ։ 17.10.2023 դրությամբ նախագծի վերաբերյալ կարծիք չի ստացվել։
	

	12. «Մանթաշյանց» գործարարների միության
	

	
	

	Նախագիծն Աշխատանքի և սոցիալական հարցերի նախարարության 02.10.2023 N ՌՍ/ԺՍ-1-2/24413-2023 գրությամբ կարծիքի է ուղարկվել նաև «Մանթաշյանց» գործարարների միություն։ 17.10.2023 դրությամբ նախագծի վերաբերյալ կարծիք չի ստացվել։
	

	13.  Արդարադատության նախարարություն
	09.11.2023թ.

	
	/27.0.01/47926-2023

	Ի պատասխան Ձեր՝ 2023 թվականի հոկտեմբերի 19-ի թիվ ՆՄ/ԺՍ-1-2/26126-2023 գրության՝ կից ներկայացվում է «Հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգերը սահմանելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգերը սահմանելու մասին» Հայաստանի Հանրապետության կառավարության որոշման նախագծի վերաբերյալ
	

	1. «Հանրապետական, ճյուղային, տարածքային և կազմակերպության կոլեկտիվ պայմանագրերի հաշվառման կարգերը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 3-րդ կետում առաջարկում ենք «հաշվառումն իրականացվում է նույն կարգի 5-րդ կետում նշված մատյանում՝ նույն կարգի 6-րդ, 9-րդ, 10-րդ, 11-րդ, 12-րդ և 13-րդ կետերի համաձայն» բառերը փոխարինել «հաշվառումն իրականացվում է սույն որոշման N 1 հավելվածով սահմանված կարգի համաձայն» բառերով: Նույն դիտարկումը վերաբերում է նաև Նախագծի 4-րդ կետին: 
	Ընդունվել է
Կատարվել են նշված փոփոխությունները։

	2. Նախագծի N 1 հավելվածի 3-րդ կետում առաջարկում ենք «սույն կետում նշված տասն օրվա ընթացքում» բառերը փոխարինել «սույն կետում նշված ժամկետում» բառերով՝ կրկնությունից խուսափելու նպատակով, նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը: Նույն դիտարկումը վերաբերում է նաև Նախագծի N 2 հավելվածի 3-րդ կետին: 
	Ընդունվել է
Կատարվել են նշված փոփոխությունները։

	3. Նախագծի N 1 և N 2 հավելվածների 7-րդ կետում առաջարկում ենք 1-ին ենթակետը հանել, քանի որ 7-րդ կետի բովանդակությունից պարզ է, որ դիմումը ներկայացվելու է տեսչական մարմին:
	Ընդունվել է
Կատարվել են նշված փոփոխությունները։

	4. Նախագծի N 1 և N 2 հավելվածների 10-րդ կետում անհրաժեշտ է խմբագրել   «անհամատապասխանությունների» բառը:
	Ընդունվել է




